
2022-2023-мĕш вĕренÿ çулĕ 

Шкул шайĕнчи олимпиада 

Чăваш чĕлхипе литератури (Чăваш шкулĕ) 

11 класс 

Ыйтусем 

Олимпиада ирттермелли вăхăт – 120 минут 

Кашни ыйтăва тĕрĕс хуравласан чи нумаййи 50 балл пухма пулать 

 

1.« ______ - чăваш халăхĕн сарă кайăк пек ăста юрăçи, авалхи несĕлсен сăнарлă 

шухăшлавне ХХ ĕмĕре илсе кĕнĕ ахун. Ăна ахальтен мар казах акынĕпе Джамбул 

Джамбаевпа дагестан халăхĕсен ашугĕпе Сулейман Стальскипе тан лартаçсĕ», - тесе 

каланă çак паллă çын пирки В.П.Станьял, литература тĕпчевçи. Кам вăл? Пĕрремĕш 

клеткăна хушамачĕн малтанхи сас паллине çырăр. Тĕрĕс хуравшăн – 5 балл. 

      

2. Ярко-зеленая травка, обходительный человек, скользкая дорога – сăмах майлашăвĕсене 

чăвашла куçарăр. Ăлантаракан сăмахăн малтанхи сас паллине иккĕмĕш клеткăна çырса 

хурăр. Тĕрĕс хуравшăн – 6 балл.  

3 _________ пĕлмен Лариван .  Сиксе юлнă сăмаха тĕрĕс тупса палăртăр, пĕрремĕш сас 

паллине виççĕмĕш клеткăна çырса хурăр. Фразеологизм пĕлтерĕшне ăнлантарăр. Тĕрĕс 

хуравшăн – 4 балл. 

4. Евчĕ, егерь, ейу, еткерçĕ. Хăшĕ ытлашши? Сăлтавне ăнлантарăр. Сăмахăн пĕрремĕш сас 

паллине тăваттăмĕш клеткăна çырса хурăр. Тĕрĕс хуравшăн – 4 балл. 

5. 1-мĕш ыйтура панă йĕркесенче хăш сăмах хыççăн чарăну палли сиктерсе хăварнă? 

Сăмахăн юлашкинчен иккĕмĕш сас паллине пиллĕкмĕш клеткăна çырăр. Чарăну палли 

лартнин сăлтавне ăнлантарăр. Сăмахне тĕрĕс тупнăшăн - 3 балл, ăнлантарнăшăн - 2 балл. 

Пĕтĕмпе - 5 балл. 

6. Я. Ухсайпа пĕр ялта çуралнă, вилĕмсĕр поэма çырса хăварнă поэт кам вăл? Мĕн ятлă 

ялта çуралнă вĕсем? Ăçта вырнаçнă вăл? Паллă çыравçăн хушамачĕн пĕрремĕш сас 

паллине улттăмĕш клеткăна çырса хурăр. Тĕрĕс хуравшăн – 6 балл. 

 

7. Александр Кăлканăн мĕнле мулкач çинчен çырнă хайлавĕ пур? Тĕрĕс хуравшăн – 3 балл. 

 

8. Мĕн вăл эпопея? Тĕрĕс хуравшăн – 4 балл. 

 

9. Çыравçăсен хайлавĕсене тĕрĕс шыраса тупăр. Тĕрĕс хуравшăн – 8 балл.  

  

1.Авторсем: Никита Бичурин, Çеçпĕл Мишши, Александр Артемьев, Петр Осипов 

2.Хайлав ячĕсем: «Айтар», «Салампи», «Йывăр шухăшсем», «Байкал». 

10. Хăвăр таврашра тухса тăракан чăвашла хаçат çинчен çырса парăр. Хаçат редакторĕ 

пулнă пулсан эсир мĕнле çĕнĕлĕхсем кĕртнĕ пулăттăр? Тулли хуравшăн - 5 балл. 

 


